Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր Ո Ւ Մ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ
ՆԱԽԱԳԾԻ ՎԵՐԱԲԵՐՅԱԼ
   Իրավական ակտի անհրաժեշտությունը (նպատակը).

      «Հայաստանի Հանրապետության 2017 թվա​կանի պե​տական բյուջեում, Հայաստանի Հանրապետության կառավարության 2016 թվա​կանի դեկտեմբերի 29-ի N 1313-Ն որոշման մեջ փոփոխություններ և լրացումներ կա​տարելու և Հայաստանի Հանրապետության կրթության և գիտության նախարարությանը գումար հատկացնելու մասին  Հայաստանի Հանրապետության կառավարության որոշման նախագիծը բխում է Երևանում չինական դպրոցի կառուցման համար հայկական կողմի պարտականությունների կատարման պահանջներից: 

   Ընթացիկ իրավիճակը և խնդիրները.

«Հայաս​տանի Հանրապետությունում Չինաստանի Ժողովրդական Հանրապետության աջակ​ցու​թյամբ չինարեն լեզվի դպրոցի կառուցման նախագծի կատարման մասին» համաձայնագրի շրջանակ​ներում նախատեսվում է չինական կողմից անհրաժեշտ ապրանքների ներմուծում, որի առաջին խմբաքանակը ՀՀ-ում կլինի 2017 թվականի  փետրվարի 7-ին:

Վերը նշված համաձայնագրի կնքման համար հիմք են հանդիսացել «Հայաստանի Հանրա​պետության կառավարության և Չինաստանի Ժողովրդական Հանրապետության կառա​վարության միջև տնտեսական և տեխնիկական համագործակցության մասին» 2012 թվա​կանի դեկտեմբերի 28-ի և 2013 թվականի սեպտեմբերի 10-ին կնքված համա​ձայ​նագ​րերը:

2013 թվականի սեպտեմբերի 10-ին կնքված «Հայաստանի Հանրա​պետության կառա​վարության և Չինաստանի Ժողովրդական Հանրապետության կառա​վարության միջև տնտե​​​սական և տեխնիկական համագործակցության մասին» համաձայնագրի 1-ին հոդ​վածի համաձայն, Հայաստանի Հանրապետության կառավարության խնդրանքին համա​պա​տա​ս​​​​խան՝ Չինաստանի Ժողովրդական Հանրապետության Կառավարությունը Հայաս​տանի Հանրա​պետության Կառավարությանը տրամադրում է անհատույց օգնություն՝ հարյուր միլիոն չինական յուանի չափով:

Նույն համաձայնագրի 2-րդ հոդվածի համաձայն, այդ միջոց​ները նախա​տես​​​վում են երկու Կողմերի միջև համաձայնեցված տեխնի​կատնտե​սական համագոր​ծակ​ցու​​թյան ծրագրի իրականացման համար և կոնկրետ հարցերը կնա​խատես​​​վեն Կողմերի միջև լրա​​ցուցիչ ստորագրված պայմանագրում: 
    Կարգավորման նպատակը և բնույթը.

Համաձայն «Հայաս​տանի Հանրապետությունում Չինաստանի Ժողովրդական Հանրապետության աջակ​ցու​թյամբ չինարեն լեզվի դպրոցի կառուցման նախագծի կատարման մասին» համաձայնագրի 11-րդ հոդվածի` «հայկական կողմը պետք է ազատի չինական կողմին Հայաստանում տվյալ նախագծի հետ կապված բոլոր տեսակի հարկերից»:

Սույն ՀՀ կառավարության որոշման նախագծով ՀՀ կրթության և գիտության նախարարությանը հատկացնելով 1.2 մլրդ ՀՀ դրամ` հնարավորություն կստեղծվի մաքսային մարմինների կողմից գանձվող և ՀՀ տարածքում մատակարարների հարկային հաշիվներում առանձնացված ԱԱՀ-ը, շահութահարկը և մաքսավճարները նախարարության կողմից «ՋԻԱՆԳՍՈՒ ՆԱՆԹՈՆԳ ՍԱՆՋԻԱՆ ՔԸՆՍԹՐԱՔՇՆ ԳՐՈՒՓ» ՍՊԸ-ի (ՀՎՀՀ` 00901915) փոխարեն վճարելու համար, քանի որ հարկերից ազատման օրենքի բացակայության պայմաններում այս մեխանիզմը չինական կողմի միակ ընդունելի տարբերակն է:

Պահանջվող գումարի նախնական հաշվարկի համար հիմք է հանդիսացել չինական կողմից ստացված ներմուծման և ՀՀ տարածքից նախատեսված  ձեռքբերումների վերաբերյալ տեղեկատվությունը:
  Նախագծի մշակման գործընթացում ներգրավված ինստիտուտները և անձինք.

   ՀՀ կրթության և գիտության նախարարության աշխատակիցները:   

   Իրավական ակտի կիրառման դեպքում ակնկալվող արդյունքը.

Նախագծի հաստատման արդյունքում պայմաններ կստեղծվեն Հայաստանում չինական դպրոցի շինարարական աշխատանքների բնականոն ընթացքը ապահովելու համար: 

Այլ տեղեկություններ

Չկան:
Տ Ե Ղ Ե Կ Ա Ն Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
«Հայաստանի Հանրապետության 2017 թվա​կանի պե​տական բյուջեում, Հայաստանի Հանրապետության կառավարության 2016 թվա​կանի դեկտեմբերի 29-ի N 1313-Ն որոշման մեջ փոփոխություններ և լրացումներ կա​տարելու և Հայաստանի Հանրապետության կրթության և գիտության նախարարությանը գումար հատկացնելու մասին Հայաստանի Հանրապետության կառավարության որոշման նախագծի ընդունումը ՀՀ 2017 թվականի պետական բյուջեի եկամուտներում կառաջացնի 1200000.0 հազար դրամի ավելացում և միաժամանակ նույն չափով կառաջացնի ծախսերի ավելացում:

Տ Ե Ղ Ե Կ Ա Ն Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Այլ իրավական ակտերում փոփոխությունների և/կամ լրացումների անհրաժեշտությունը.

Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է:

3. Այլ տեղեկություններ.

     Չկան:
